
· Дали постојат пишани наредби за иселување на засегнатите лица? Доколку постојат ве молиме доставете ни копија од наредбите за секое семејство?
· Каква понуда на алтернативно сместување е дадена на засегнатите лица кои би останале без покрив над глава доколку бидат присилно иселени од контејнерските живеалишта кон крајот на месец Март 2022?
· Кои се официјалните причини согласно Вашата канцеларија за издавање на ваквите наредби за напуштање на сместувањето во Визбегово?
· За која намена ќе се користат контејнерските живеалишта во Визбегово во периодот после Март 2022 доколку овие лица навистина бидат иселени?
· Кои се Вашите долгорочни планови за решавање на бездомништвото на овие семејства по нивното иселување? 
Одговор:

Имајќи ги предвид надлежностите за постапување во однос на сместените семејства, по остварен контакт со ЈУ Меѓуопштински центар за социјална работа Скопје сме известени дека на точка 1, 3 и 4 е одговорено до _______  на ден 15.04.2022  година (во прилог одговорот на ЈУ МЦСР Скопје, како и копии од укажувањата).
Во истата насока, имајќи во предвид дека дел од семејствата ја имаат обезбедено потребната лична документација за остварување на права од социјална заштита, а дел од корисниците се веќе вработени, укажуваме дека согласно Законот за социјална заштита, за материјално необезбедено се смета домаќинство по сите основи во последните три месеци пред поднесувањето на барањето за остварување на правото и во текот на користењето на правото е пониска од висината на утврдената гарантираната минимална помош, согласно со овој закон. Исто така, согласно законската регулатива, секој е должен да се грижи за задоволување на своите животни потреби и потребите на лицата кои според закон е должен да се издржува. Секој е должен со своите приходи да придонесува за спречување, ублажување или отстранување на социјалните ризици на кои е изложен тој и членовите на неговото семејство и лицата кои според закон е должен да ги издржува, како и активно да дејствува и надминувањето на состојбата на издолженост на социјален ризик.
На тој начин ќе се овозможи и циркулирање на корисниците во сместувачките капацитети и обезбедување на можности за помош и поддршка на поголем број на лица и семејства во ризик од страна на системот за социјална заштита.
Министерството за труд и социјална политика ќе продолжи со напорите за излегување во пресрет и ублажување на последиците од социјалните ризици со кои  се соочуваат најранливите групи на граѓани. 

